REZIME

           Primjena  X – zraka u dijagnostičke svrhe je od suštinskog značaja za razvoj suvremene medicine. Ne očekuje se da u bliskoj budućnosti nove tehnologije dijagnostike zamijene  primjenu X- zraka u dijagnostičke svrhe, posebno u zemljama u razvoju. Pregledi X – zrakama  su značajan izvor izlaganja javnosti ionizirajućoj radijaciji. Primjena općih principa zaštite od radijacije u medicinskoj dijagnostičkoj radiologiji implicira da svaka procedura u kojoj se primjenjuju  X –zraci ili  radionuklidi jeste opravdana i optimizirana.  Kod dijagnostičke radiologije, uključujući i mamografiju, optimizacija znači da radijacijsko izlaganje pacijenta treba biti što je moguće kraće, ali istovremeno kompatibilno sa kvalitetom slike neophodnim za adekvatnu dijagnozu. Sukladno ovim principima, procjena doze za dojku  čini bitan dio kontrole kvaliteta mamografije, uključujući žene sa simptomima i one uključene u skrining programe. Metoda procjene doze mora biti pažljivo definirana da bi se omogućilo upoređivanje radijacijskog izlaganja i procjena kancerogenog rizika.  

Kada je postalo evidentno da mamografska dijagnostika može biti efikasan alat za smanjenje smrtnosti uzrokovane rakom, poraslo je zanimanje za procjenu radijacijskog rizika. 

Bilo je očigledno da ulazna površinska doza može biti korištena kao pokazatelj izlaganja radijaciji u određenim jednostavnim slučajevima za uspoređivanje, ali je ova veličina bila slab pokazatelj kancerogenog rizika. Poklonjena je značajna pažnja procjeni i mjerenju doze radijacije za dojku kao i značaju te doze u smislu koristi koju donosi prilikom mamografije. Uz adekvatne mamografske uređaje, dio tijela koji prima značajnu dozu zračenja su thyroida i gonade. Prosječna doza u tkivu štitnjače ovisi o veličini i sastavu tkiva dojke, koje se nadalje mijenja tijekom životne dobi. Budući se preventivna mamografija, sa ciljem ranog otkrivanja raka dojke sve više širi, sve više se razvijaju i standardni protokoli za mjerenja doza zračenja i za optimalizaciju cjelokupne maografije (EUROPEAN  PROTOCOL ON DOSIMETRY IN MAMOGRAFY).  Za tu su svrhu razvijeni brojni fantomi dojki i računski modeli koji omogućuju usporedbu različite opreme i različitih postupaka, ali su u značajnom porastu i direktna mjerenja na pacijentima. Za direktna mjerenja ulaznih površinskih doza na pacijentima, korišteni su odgovarajuće kalibrirani termoluminiscentni dozimetri (TLD) koji su najpodesniji u dijagnostičkoj radiologiji.  Kako se u svim postupcima rentgenske dijagnostike, pored očekivane koristi po pacijenta, javljaju neizbježne štetnosti potrebno je iste svesti na minimum. Rizik od štetnosti postoji zbog neizbježnog izlaganja zdravih dijelova tijela pacijenta a time i  povečanja vjerovatnoće za dobijanje karcinoma.

Osnovni predmet istraživanja ove teme magistarskog rada sastoji se u izučavanju doza zračenja kojima je izloženo zdravo tkivo pacijenta u procesu mamografije. Cilj je da se na osnovu izvršenih mjerenja, obradom podataka dođe do najnovijih spoznaja o izloženosti pacijenata dozama zračenja. Koristeći se prikupljenim podatcima a poštujući međunarodne protokole u ovom magistarskom radu izračunata je  prvo prosječnu doza za stvarnu dojku po pojedinačnom pregledu i pojedinačnoj projekciji prilikom snimanja (mediolateralna i kraniokaudalna). Prilikom dobivanja rezultata korištena je metoda interpolacije kako bi se odredili pojedini konverzioni faktori koji se određuju na osnovu dobne strukture pregledanih pacijentica. Rezultati su podjeljeni u tri skupine prema godinama starosti pacijenata. Razlog za ovu podjelu jesu kritične grupe pacijenata u mamografiji i zavisnost pojedinih konverzionih koeficijenata od starosti pacijenata.
Malo se pažnje poklanja dozi radijacije za štitnu  žlijezdu i gonadu, organima u blizini snopa mamografskih X - zraka te se ona smatra beznačajnom. Štitna žlijezda i gonada su prepoznatljive kao radio senzitivni organi u dijagnostičkoj radiologiji, prvenstveno zbog toga što su smještene blizu površine tijela pacijenta i radijacijskih polja koja se koriste za  rentgenski pregled grudi, vrata, lubanje i  zuba. Cilj ove studije je bio korištenje  termoluminescentnih  dozimetara  (TLD) za direktno mjerenje apsorbirane doze uslijed raspršene radijacije na koži smještenoj preko štitne žlijezde i gonada kod žena kojima je rađena mamografija s ciljem određivanja  značaja ovakvog efekta.  

